
Seduta tal-25 ta' Ottubru, 2007

Mandat Numru. 1454/2007/1

Kevin CASSAR, Et.
VS

ONOREVOLI PRIM MINISTRU u d-Direttur Generali
Divizjoni tas-Sahha

[I-Qorti:

Rat ir-Rikors imressaq fit-2 ta’ Ottubru, 2007, li bih u ghar-
ragunijiet hemm imfissra, r-rikorrenti talbu li I-Qorti ZzZzomm
lill-intimati milli jikkonkludu xi tip ta’ ftehim ma’ terzi, kemm
verbali u kemm bil-miktub, li jkun jirregola I-kundizzjonijiet
ta’ l-impieg tal-kategorija tal-haddiema maghrufa bhala
‘nursing aides’ fMalta u Ghawdex, ghal liema kategorija
hija biss il-Union esponenti li ghandha I-jedd tinnegozja;

Rat id-degriet taghha tat-2 ta’ Ottubru, 2007, li bih laqghet
it-talba provvizorjament, ordnat in-notifika lill-intimati u
appuntat ir-Rikors ghas-smigh ghall-11 ta’ Ottubru, 2007;

Rat it-Twegiba mressqa mill-intimati fit-3 ta’ Ottubru, 2007,
li biha laqghu ghat-talba tar-rikorrenti billi qalu,
preliminarjament, li huma jhossu li I-imhallef li quddiemu
tressaq ir-Rikors ghandu jirtira milli jippresiedi |-procedura
minhabba  konnessjonijiet  professjonali  mal-Union
rikorrenti meta kien ghadu jipprattika ta’ avukat i
minhabba fihom “tonqos Il-apparenza ta’ imparzjalita’
mehtiega skond I-Artikolu 6 tal-Konvenzjoni Ewropeja u
skond I-Artikolu 39 tal-Kostituzzjoni”. Laqghu ukoll billi
galu li r-rapprezentant guridiku tad-Dipartiment intimat
huwa t-Tabib Ewlieni tal-Gvern u mhux id-Direttur
Generali; li biex il-Qorti tilga’ t-talba ghall-hrug tal-Mandat
trid tkun sodisfatta li tali hrug huwa mehtieg sabiex jigu
mharsin il-jeddijiet tar-rikorrenti u li jkun jidher mad-dagga
ta’ ghajn li r-rikorrenti ghandhom dak il-jedd; li minn
imkien ma johrog li I-Union rikorrenti tgawdi xi jedd li
tinnegozja hija unikament fisem il-haddiema fil-grad ta’
“nursing aides” li jahdmu fis-settur pubbliku u dan ghaliex
hi I|-prerogattiva ta’ l-amministrazzjoni u suggett ghad-
diskrezzjoni taghha li “union” timghata I-gharfien biex
tirrapprezenta xi settur specfiku ta’ haddiema, liema
pozizzjoni  |-Union  rikorrenti  jidher i  gharfet
fkorrispondenza li baghtet fit-28 ta’ Settembru, 2007 il
Dottor John Cachia, b’mod ghalhekk li ebda “union” ma
tgawdi drittli jista’ jigi kawtelat permezz ta’ Mandat ta’
Inibizzjoni li tinghata gharfien u wisq anqgas ma tgawdi xi
jedd illi zzomm lil min ihaddem milli jinnegozja jew
jifiehem ma’ xi “union” ohra; wu, fl-ahharnett, i I-
procedura adoperata minnhom hija wahda ta’
konsultazzjoni mal-partijiet kollha koncernati bl-inkluzjoni
tal-“unions” kollha i jirrapprezentaw lill-kategorija in
kwestjoni, kif johrog mill-ftehim kollettiv settorali dwar in-
“nursing aides” li kien iffirmat kemm mill-Union rikorrenti u
kif ukoll mill-Union Haddiema Maghqudin;

Rat id-degriet taghha tal-11 ta’ Ottubru, 2007, li bih
warrbet Il-istedina tal-intimati biex tastjeni milli tisma’ din il-
procedura;

Semghet ix-xhieda mressqga mill-partijiet;
Rat I-atti kollha tar-rikors;
Semghet it-trattazzjoni tal-avukati tal-partijiet;

Rat id-degriet taghha tal-11 ta’ Ottubru, 2007, li bih halliet
il-kaz ghall-provvediment;
Ikkunsidrat:

Tqis i r-rikorrenti jridu li jzommu lill-intimati milli jidhlu fi
ftehim — kemm bil-fomm u kif ukoll bil-miktub — |i jirregola
I-kundizzjonijiet tal-impieg taghhom ta’ “nursing aides”,
ghal liema kategorija ta’ haddiema |-Union rikorrenti tghid
li hi biss ghandha |-jedd li tinnegozja;

Tqis li gabel id-data li fih intalab il-hrug tal-Mandat kienu
ghaddejjin negozjati bejn id-Dipartiment intimat u kemm il-
Union rikorrenti u kif ukoll il-Union Haddiema Maghqudin
dwar il-kategorija ta’ haddiema li jaghmlu minnha r-
rikorrenti', u li dawn in-negozjati huwa mahsub i
jitkomplew bil-hsieb li jintlahaq ftehim, ukoll jekk ftehim
bhal dan isir ma’ wahda biss mill-“unions” involuti;

Tqis li dan jissoddisfa I-vot tal-ligi fl-artikolu 873(3) i I-
haga li ged tintalab Ii tigi mizmuma hija fil-fatt mahsuba i
Ssir,

Tqis i r-rikorrenti iddikjaraw li jridu lill-Union rikorrenti biex
tidher fisimhom ftali negozjati, u huma f'ghadd Ii jagbez
in-nofs tal-persuni kollha impjegati mal-Gvern fMalta u
Ghawdex bhala “nursing aides”. Iddikjaraw ukoll li huma
m’humiex se’ jaccettaw |-ebda ftehim li jista’ jintlahaq ma’
Xi union ohra®;

Tqis li nghad u gie mfisser li n-negozjati li ghaddejjin
huma mahsuba li jemendaw ftehim settorali ezistenti li
kien inthalaq fl-1993, liema ftehim settorali kien emendat
fl-1996 (b’arrangament milhug mal-Union rikorrenti

! Xhieda ta’ Dr. John M.Cachia, f’pag. 59 u 66 tal-atti
2 Dok “GWU 17, fpag. 5 tal-atti

wahedha) u fl-2001 (b’arrangament milhug mal-UAM
wahedha);

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli taghmel xi haga li tkun i
tista’ tkun ta’ hsara lill-parti li titlob il-hrug tal-mandat?;

Tqis li bil-ligi, jentieg li r-rikorrent juri zewg hwejjed biex
ikun jisthoqqlu jikseb il-hrug ta’ Mandat bhal dak. L-ewwel
haga li jrid juri hi I-mandat huwa mehtieg biex jitharsu |-
jeddijiet pretizi minnu. It-tieni haga hi li r-rikorrent ikun
jidher li ghandu, mad-daqgqa t'ghajn (prima facie) dawk il-
jeddijiet. Il-htiega li jintwera li I-parti li titlob il-hrug ta’
Mandat bhal dan ikollha prima facie |-jeddijiet pretizi hija
htiega oggettiva u mhux soggettiva li tiddependi mid-
diskrezzjoni tal-gudikant®. Tali jedd jew jidher mad-daqga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li |-proc¢edura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha
waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi mi¢huda®;

Tqis li minn dan johrog li I-Mandat ta’ Inibizzjoni huwa
mezz procedurali eccezzjonali u mhux normali ta’
provediment legali®. Il-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnehha darba ghal dejjem u
b’mod irrimedjabbli, jew, f’kazi fejn it-talba tkun indirizzata
kontra I-Gvern, li I-hsara mgarrba mill-parti li titlob il-

% Art. 873(1) tal-Kap 12

4 App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol:
LXXI11.ii.290)

® Art. 875(3) tal-Kap 12

® Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

Mandat tkun sproporzjonata meta mqgabbla mal-haga li
huwa mahsub li ssir. Dan ma jfissirx li |-fatt li talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqgas ifisser li I-fatt li talba ghall-
hrug ta’ Mandat bhal dak ma tintlagax ikun ifisser li I-jedd
pretiz ma jezistix. It-tiftix Ii trid taghmel il-Qorti huwa dak
jekk, bl-ghamil li minnu gieghed jibza’ r-rikorrent, jistax
jintilef darba ghal dejjem jedd li I-istess rikorrent jidher i
ghandu fil-waqt li hareg it-talba ghall-hrug tal-Mandat;

Tqis li, b’zieda mal-elementi mehtiega kif imsemmi gabel,
f'kaz li I-hrug tal-Mandat jintalab kontra I-Gvern jew kontra
xi awtorita’ pubblika mwaqqgfa bil-Kostituzzjoni jew kontra
persuna li jkollha kariga pubblika fil-kariga uffi¢jali taghha,
il-ligi” titlob ukoll i jintwera (a) li I-haga li parti titlob li
tinzamm milli titwettaq fil-fatt hemm il-hsieb li titwettaq, u
(b) Ii l-pregudizzju li jinholog lil min ikun qged jitlob il-
Mandat ikun sproporzjonat meta mqabbel ma’ I-istess
ghamil tal-haga li ged tintalab li tigi mizmuma;

Tqis li I-jedd li r-rikorrenti geghdin isejhu favurihom huwa
dak tal-konsultazzjoni effettiva qabel jintlahaq il-ftehim.
Dan huwa jedd li kemm id-dritt Ewropew® u kemm is-
sistema legali taghna® jaghrfu lill-impjegat dwar
decizjonijiet li jkun “X’aktarx jistghu jwasslu ghal bidliet
sostanzjali fl-organizzazzjoni tax-xoghol jew relazzjonijiet
kuntrattwali”. Dan jaghti lir-rikorrenti mad-daqqga t'ghajn
jedd li jista’ jkun tutelat mill-hrug ta’ Mandat;

Tqis, madankollu, li dan il-jedd ta’ konsultazzjoni
jiddependi minn u huwa marbut essenzjalment ma’
kwestjoni ta’ gharfien®;

Tqis li t-talba tar-rikorrenti titkellem essenzjalment u b’'mod
¢ar dwar “jedd (li) tinnegozja”, u dan minkejja li huma
iddikjaraw enfatikament, kemm wagqt is-smigh tax-xhieda™
u kif ukoll waqt is-sottomissjonijiet tal-gheluq, li t-talba

" Art. 873(3) tal-Kap 12

8 Ara p.e. KE2002/14

° Ara A.L. 10 tal-2006 fost I-ohrajn

% Whincup Modern Employment Law (9™ Edit), par1.3
Y Xhieda ta’ Louis Marsh, f’pagg. 74-5 tal-atti

Pagna 5 minn 7
Qrati tal-Gustizzja



Kopja Informali ta' Sentenza

ghall-hrug tal-Mandat m’ghandha x'tagsam xejn mal-ghoti
tal-gharfien ewlieni min-naha tal-intimati;

Tqis li I-procedura ghall-hrug ta’ Mandat ta’ Inibizzjoni ma
tistax tintuza biex princ¢ipal (kemm jekk ikun is-settur privat
u kif ukoll jekk ikun mis-settur pubbliku) jigi mgieghel
jaghti gharfien lil xi rapprezentanti ta’ kategorija ta’
impjegati ghall-finijiet ta’ negozjati dwar ftehim kollettiv
ghaliex Mandat ta’ Inibizzjoni ma jistax hlief jirrigwarda

obbligazzjoni “di non fare”*?;

Tgis ukoll, min-naha I-ohra, li hija regola bazika ta’
demokrazija industrijali li kemm il-konsultazzjoni u kif ukoll
in-negozjar dwar kundizzjonijiet ta’ mpieg isiru ma’
rapprezentanti effettivi tal-hnaddiema milquta, u i
ghalkemm hija tassew prerogattiva tal-principal lil min
jaghzel li jaghti gharfien biex jinnegozja mieghu, huwa
mixtieq li tali gharfien (jekk tabilfors trid issir ghazla) isir
favur min tassew igawdi I-fiducja tal-haddiema milquta;

Tqis li I-Union rikorrenti geghda tkun involuta fin-negozjati
li kienu ghaddejjin mad-Dipartiment intimat, izda dak li hija
tippretendi huwa li tinghata gharfien wahdieni;

Tqis li dan kollu jfisser li r-rimedju mistenni mir-rikorrenti
jista’ jinkiseb b’mezzi ohrajn maghrufa mil-ligi, ghaliex il-
Qorti ssib li ma jezistux il-kundizzjonijiet mahsuba mil-ligi
biex it-talba ghall-hrug tal-Mandat tista’ tintlaga’;

Ghal dawn ir-ragunijiet, il-Qorti:

Tichad it-talba ghall-hrug tal-Mandat, peress ma ntweriex
li jinsabu radikati I-elementi mitluba mil-ligi ghall-hrug
tieghu;

Thassar contrario imperio d-degriet taghha tat-2 ta’
Ottubru, 2007, safejn kienet lagghet it-talba tar-rikorrenti
b’mod provvizorju; u

Tordna i, fic-Cirkostanzi tal-kaz, l-ispejjez ta’ din il-
procedura jibqghu bla taxxa bejn il-partijiet.

2p A. 23.4.1958 fil-kawza fl-ismijiet Zerafa vs Buhagiar (Kollez. Vol: XL11.ii.983)

Moghti kameralment illum, 25 ta’ Ottubru, 2007.

< Sentenza Finali >

